
1 Tesalonaikka

1 Faul nakal keidi, Sailas so Timoti so kei-
diw, nuta sauk kon bela godu kudaluw Tesalon-

aikka abiw Natim Got so Kamok Yesus Kadais
so imi wanang kinim gu kimino, kale kuyamuw.

Kale nuka Got ganlawuwo, Got so Yesus so imi
min gelemin so aket dakbudin so uyo ken ki-

wso buduno kala. 2 Nuka sun kuw adikum kiba
Got ken keiyo, ak bom naduwe sun kuw Got

ganlawuw nuka kim win uyo ulum kano bakan
bom 3 naduwo kawadkal Got kin dim, nuka kilim
Yesus afan kalin dudew tabamin so kilim Yesus
aket kudaw nadiw wok kitid fakanin so Kamok
Yesus mimin dok diydmin kitid so buta kim aket

nuka fukanaluw ko.

4 Nikil fikal kiba, nulum kal, Got aka kilim
aket kuyam nada kiba nalami keidino, kale walu
imuse. > Be watawo kaleyo bd, numi sung
kidel kudewyam tasaduw bo mada weng kuw b4,
kata be Got Sinik Abem kitid so weng dewyam
tasaduw, kayo atin kiba aket dakadewyam taba
afan kalesidiw ka. Kale kibil num kim iwyak
tem bom naduw kim luk dudubuduw, kiba num
kukuw uyo kibilim kal keisiw. ¢ Kale kiba num

kukuw so Kamok ami kukuw so ki abo bom
nadiwade num sung kidel dauyamuw kidisidiw

uyo Sinik Abem ata adiyama kalfal bom ulum
kano kdl funin seng kudew tabesiw. 7 Kale Kki-
wta Maseddoniya bakan so Akeisia bakan so afan
kalin wanang kinim im kin umak da aboyamin
ade kiwta keisidiw ka. 8 Kale Maseddoniya kinim

wanang so Akeisia kinim wanang so ita kuw kim
dim kal Kamok ami sung uyo kal keisidiw ba, kata
kim Got aket kukadawin sung uyo kinim wanang
adikum yak abe maek abe kal keisidiw kayo nuka
asawil kim sung uyo bakayam kdmoduw banim.
9Kale nuka yak Maseddoniya so Akeisia so kal un-
uwo, ika nuka yak kim itamuw im tam am dasidiw
sung so kim ibakamin got ibik wakudaw nadiw

maek atin tatun Got Motabid ami wok fakudaw-
sidiw sung so 10 alam Min, abid tikino, tadokaba

leiw fenbiw sung so uyo bakoyamasidiw. Kale

Min Yesus fikala t4 dause ade ata Got ami aket
keng dawti be umi tadokabu umi kail ba takei

kanyaba kala.
2

Faul Tesalonaikka wok fakuyamsa umi sung uta
ko.

I Nikil fikal kiba, kibilim kal, num itamanumo,
kale yak bom naduw kukuw kukuyamsuw uyo
dam abusu kala. 2 Kibilim kal, nuka kamakikiw
yak Filibai abiw unuw. Filibai kayak ika kukuw
mafak so itafimin so keiya bidiwo yanol yak

Tesalonaikka abiw kiba itamasuduw kala. Kale
yak Tesalonaikka abiw kinim ikil seng kanaya

bidiwo, kata nulum Got ayo atud aket kuyamano,
kayo alam sung kidel uyo bakayamsuw. 3 Kale
num aket kidelyama bada weng kidel belami
bakayabuw uyo kidilin kala. Kale be ibakamin
weng mit uta ba ade weng belata kasen kei
faltiya bom ibakayamumo, kaleyo ba. ¢ Kata
nuka sun kuw Got alam kanodino, yakba uta kuw
bakamabuw. Kale be watawo kaleyo b4, Got alata

au, kale walu imu nada sung kidel uyo bakam
kamino, kale kuyamsa. Kayo nuka kinim im aket
uta ken kanabiwo yakino, kaleyo ba. Kata Got ata
ken kanabiwo yakako, kaleyo kala. Kale be Got
num aket tem utayamabe ata afan kalba. 5 Kale
kiba atin kibilim kal, nuka aket takdmin weng

so mak kudew tad itamasuduw ba ade bo Got
alam kal, nuka kasen kei kanam tadom kiwta duw

keiyamuwo kim kisol uta mak kuyamino kaleyo
ba ade 6 nuka kinim madik imi kalfayamin sone
kimi kalfalin so uta kuyamino, kale fen tasaduw
ba.

Kata nuka Yesus Kadais ami weng dew kamin
kinim, kayo nuka ken ufek ufek seng kuw
dakaddyamongin, 7 kata nuka, akun ulum man

katiw katiw kidela im kin modin taw kei naduwo
kayo dakbu itamdmsuw. 8 Kale nuka atin kim

aket fikalesuw kale bo Got ami sung kidel uta
kuw kuyamsuw ba, kata nulum biydmin ukul
kim luk kuw duduyabuw, watawo kaleyo b4,
kiba atin nulum duw keiyamiwo kayo ko. ° Atin
afan nikil fikal kiba, num kana bom fitin wok
dukum fakanin uyo finang dadin, nuka kiwta
ufek ufek mak kukdyamino yak bom nuka idum
dauyamoduwo, kale nuka midiliw so taw so wok
faku bom naduwe Got sung kidel uyo bakayam
bom keimsuw ko.

10 Kiwso Got so, kiwta num kin walamin kala.
Kaleyo Got afan kalin kiba, num kiwso bom
kukuw kanamamsuw bo kidel ade tatun, kayo
wanang kinim iyo num bakoyam, kiba mafak
kanabiwo, yakodiw banim kala. 11 Kale bo kibilim
kal, num kinim makuw makuw kimi imkinkinin

uyo kinim alaw alam muduw imkinkinyamin
taw keiyam bom 12 nuka kim im kitid sdn bom,
ilil dudayam bom naduwade ulum kanom eiya
bom weng bakoyam yak kanodin biyamin uta Got
kalfalyabano, yakansuw. Kale Got ayo gan dayam
alam kasak gu so alam lamlam so um kayak kei
imkanbano, yakansuw.

13 Alo weng mit mak nuka sun kuw Got ken
keiyo, akbuw uyo ki, num Got weng dewyam
taduw, kiba kidi dudew tabesidiw be kinim imi
weng ba. Kata be Got ami atin afan weng uyo afan
kalin kinim wanang kilim aket tem wok fakubu
kala. 14 Kale be Yesus Kadais ami wanang kinim
gu adikum Yuddia bakan bidiw iyo Yu kayak
ilita tal leiw kukuyamsiw taw, kibil kibilim abiw
kayak ilita tal leiw kukuyabiw. 15 Suwayo kal
Yu kayak ika lum senin kinim amdamsiwo ayo tad
Kamok Yesus alaso anbisidiwo, nukul kano tal
leiw kukuya bom fotababiw. Kale imi kanabiw

be Got ami aket mafak dawkadabiw ade kinim
adikum so atin mafak kanayabiw. 16 Kale ika

num Mifiw Kinim imi Got weng bakayamuw uta
tabe kail ba takeikuyamin weng bakayamin uyo
atiyamumo, kanamsiw. Bemi kanabiw uyo atin
ilim ban keimin dukum weinsuno, buta adik adik
kutam gong teibiw. Kale kamane Got ami aket
keng tadbu uyo tad im dim kal abokabu kala.

Faul mam fudut aka Tesalonaikka kinim makso
itamono kalesa.
17 Nalam nikil fikal kiba, nuka yanol tako

imudiw imada naduwe yak sun bongin banim
dakobuduw, kata nuka kim aket fukanin uyo mak
lukuw yakomu banim keibu, kayo nuka fit bom

leiw fen da asawil maek itamumo, kanabuw ko.
18 Kale nuka tad itamumo, kale Faul naka asawil
asawil bom leiw fen kamsi, kata Mafakim ata num
leiw atiyamase. 19 Kim aket fukanin uyo num
tok bakanin so aket idak teinamin so bidi kan
atano, kalbiwe? 20 Num tok bakanin so aket idak
teinamin so bo kiliwta, kale numi yan uyo kamane
so yanol Yesus tada alam kin dim yan kudulok-
abuw so uyo kiwta ka.

3

1Kale nuka yak kim abin teindmin bo wabading
yak itamumo, kale aket dukum uyo fukanbuw,
kata nuka ken tadongin danim, kayo nuka aket

tet dau Aten abiw kal nukul nulufin teinum kale
naduwo kayo 2 Timoti dabadaluw tadaba be aka

nuluso Got wok fakanla bom Kadais Yesus ami
sung kidel bakamin kinim ata dabadaluw tada.

Kale nuka dabadayamuw tad kim Yesus afan kalin
uta im kitid da dakoyamano, 3kiba wanang kinim
im tal leiw kukuyabiwo, kale Yesus ibik wakuda-
wodiw banim keidin kala. Kale bo kilim kal, tal
leiw kukuyamin be Got alam aket so bo imadaliw
kanayamino, yakba kayo kala. 4 Nuka kamakikiw
kiliwso tein alom bakoyam, nuso kiwso makuw
im mafak ddkamokabiwo, yakanbuduw adikum Kki-
disidiw kai, be kilim kal atin afan kanayabiw ka.
5 Beta kaleyo naka kim teindmin sung uyo sun bi
kidimin bo bayo, kale nadino kayo naka wabading
Timoti dabadali tad kim aket afan kalin utaya-
mako, kale dabadali tase. Kale masi kanamom
Mafakim aso atin aket takoyama num wok fakan-
buw bo bisak adim aso kanamoduw kala.



1 Tesalonaikka 3:6 vi 1 Tesalonaikka 3:13

6 Kale kamane Timoti ayo kiba imada asiki tad
num itaba uyo aka kim afan kalin weng so Yesus
aket kukadawin weng so uyo kudew tada nuka
kidi nuka atin kalfalbuw. Kale aka tad bakoyam,
kiba sun kuw num aket kidel kuw finang dakan
bom nadiw sun kuw itamamumo, kalanabiw uyo
nulum aket kim itamumo, kanamabuw taw Kkibil

kanabiw kala. 7 Kale nuka idum so kal funin
so uyo seng kanayabu, kata nikil fikal kim afan

kalin kitid tabe bidiw umi sung uta kidi num aket
kidelyaba kala. 8 Kale kiba atin kitid kuw tabe
Kamok so todbidiw, kayo kamane nukul ken tein-
buduw kala. 9 Kale kamane nuka kim sung uyo
Got bakodaw, ken keiyo, akbuw. Kale nuka nulum
kalfalin uyo Got alam kin dim ken keiyo, akbuw,

kata atin kanam kudew tow iw kudaloduw banim.
10 Kale taw so midiliw so num aket uyo adikum

Got kudaw ganla bom dakadala bom naduw nuka
imadalaw alo yak kim afan kalin uyo makso fasub-
une, baye, kale naduwo alo makso dakayamumo,
kale kanamabuw.

11 Kale nuka dakadaluw ko. Ken nulum Na-

tim ade nulum Got alaso nulum Kamok Yesus
so ika ken leiw kidela kuyamiw, nuka tad kim

itamum ade 12 Kamok ata kim akanum aket ku-
dawa kudawin so kinim wanang adikum imi

aket kukayamin so uyo dukuma kuyamano, makso
makso fasu matam nulum aket kukdyamabuw
ulutaw keidane, 13 belami leiw uta aka kim aket
uyo matam Kkitida kuyama atin kidel kei nadiwe
abem keidokabiw ayo ki nulum Natim Got kin
dim, nulum Kamok Yesus alam wanang kinim

imadew tad kibiliwso matam todokabiw atan
kabadakal ko. Kale afan.

4

Num biyamin umi Got am aket ken kidelawdamin
sung uta ko.
1 Kale nikil fikal kiba, weng adik adik bela

utamin kala. Kiba num dim kal kibilim kana bom
bidiw Got keno, yakin uyo kal keisidiw kayo dam

ude kal faku bom bidiw kala. Kale kamane nuka
Kamok alam win dim atin makso munya bom

eiyamsuduw atin makso kanamin kala. Yakbuw.
2 Kale kibilim kal nuka Kamok Yesus kitid dim
kanamino kalin weng uyo kuyamasuduw.

3 Got am aket kanodino, yakba, be kiba saka-
dinin kukuw uyo atin yak mewso unemin ba,
abem keidino, yakba. 4 Kayo kiba kidela kal kei

nadiwo kinim makuw makuw kiba kilim kadel
kuduyamin kukuw uyo atin abem keimam nadiwe

aket kumam au nadiwo abodin kala. > Kiba masi
yak ban keimin kinim Got im kal banim im aket

wananyam bada ilim dam kanodono kalbu luk ki
duduyamin itaw keimin ba kala. ¢ Kale beta kana

bom nadiwo kinim mak akanum faltidaw anik
anik audaw am kadel uyo sadikinin b4, nuka bo

kamakikiw kal weng kitid kuw bakoyam, “Kamok

aka kanodin ban keimin kanabiw kinim bidi ika
sok gei imudokabano.” Yakeisuduw kala. 7 Got

aka gan dayam sakadinin dim biyamino, yakba ba,
kata aka ganya bom abem Kkei biyamino, yakba
kala. 8Kaleyo kan ata kukumin bula ilelba kai, aka
kinim am weng ilelba b4, kata ika Got Sinik Abem
kuyamsa kinim ami weng ilelaba ka.

9Kibilim Got afan kalin duw ifin aket kukdyamin
sung bo nuka goduyamongino ba. Alo bude kibil
kano akanum aket daudawa daudawaino, kale

Got kukuyamase 10 ade afan kiba adikum Mased-
doniya kayak nikil fikal iyo aket kuyamsiw kayo
nalam nikil fikal kiba, nuka makso munya bom
eiya buduwo kiba makso makso kanamin kala.

11Kale suwami nulum bakoyamsuw ayo ki, kiba
kibilim biyamin uyo kilim mimin dok di kana bom
bumo kalin ayo ki dakbu sading kale teindmin so
kiba yak kinim madik ilim ufek ufek kanabiw uyo
kiwta bakaya bom yak kanodin maek kanodin
yakin ba ade kilim biyamin uyo kidela gadel tabe
dudew tabamino, yakeisuw. 12 Kale bemi kukuw
kanamin uta, Got afan kalongin banim wanang
kinim iyo ken itam kim akfak tem unokabiw ade
kibilimi uyo ufek ufek so iwa nadiw kin umak
kinim kukum imi didoliw banim.

Kamok tadokaba umi sung uta ko.
13Nikil fikal, nuka num aket kiba aket afan kalin
wanang kinim imi fikalesiw umi mit uyo kal kei
num amanin uyo kalfong kei bomo kala. Kale
nuka masi yak kinim madik imi mimin dok di
makso yanol itamokabuw b4, kal bom amanaliw

taw keimin ba. 14 Nuka Yesus fikale alo tala
tabese uyo afano kalanabuw. Kale nuka afan

Got aka wanang kinim kan ita Yesus aket ku-
daw alom fikalesidiw iyo alo Yesus so makuw
imadew tadokabano, kalum kala. 15 Kale bela
Kamok alam kukumin weng uta nuka bakayabuw

ko. Kan nuta kaunsin aluw Kamok tadokaba
uyo yak madik fikalesiw iyo asidiw nusik wabis-

ing Yesus atamokabuw b4, kata iso nuso kikiw
makuw atamokabuw. 16 Kale nuka Got fong ket
weng wod bada kidi kei buduwe, ensel kin modin
kinim gebom ayo weng gan ddyam kanamino, yak

badane Kamok Yesus akal abid tikin kalo, wakas
madak tad badane, Kamok Yesus aket fukanin so
makuw Kkei alom fikalesiw iyo tald matambiwe,

17 kan nuta kaunsin buduw nuka iso makuw fik-
fak tam ibin tem kal Kamok atam naduwe kal atin
aso sun kuw bokabuw kala. 18 Kale beta nuka
weng belami tuw aket daw kitid moda moda bom

naduwo kala kaleyo ko.

S

Nuka saksak bom fasko suduwo Kamok tadako
kalin uta ko.

1 Nikil fikal kiba, am afung am ddndmin umi
atan so umi itol so bo goduyamonginalo, kalin
ba. 2 Kale bu watawo kaleyo b4, kiba atin ken
kal keisiw uyo Kamok Yesus ami am danamin ta-
dokabu uyo kalo makalo yakot wanin kinim kalo
makalo tademin taw tadokabu. 3 Wanang kinim
iyo bako anang bakan bo ken teinbuno, kale bo
luk banimo kalan aliwo, kawdkal ilik ilokin kukuw
mafak uyo wabading kanam matambu wanang
man fuka bom mamin yaw dakabu taw, ika yakno
yakno sakabodiw banim keidokabiw.

4 Kata afan kalin nikil fikal kiba, midilin tem
bidiw b4, kayo kanodin am danokabu uyo duyo
duyo kalaniw yakot wanin kinim ta bom yakot
wanediw diking dakungin taw keimin bd. 5 Kale
adikum kiba, lanin kinim wanang ade danamin
kinim wanang, nuka midiliw tem kayak ba. 6 Kala
kaleyo nuka kinim madik itaw kei akalamin b4,
kata nuka labino gadel tabe naduwe aket kidela

tet bom naduwo kala. 7 Kale be midiliw kal kinim
wanang ika akalabiw ade midiliw kal wok mafak

wane aket dakwayamadba, 8 kata nuka dandmin
wanang kinim kayo nuka aket kidela tet bom

naduwo aket afan kalin so aket kudawa kudawin
so uyo tuw kun dim ndm taw keimam naduwe

atin afan nuka kail ba takeikuyamokaba kalin
umi mimin uyo manil kitid tabesa gebom miki
atiydmin taw kei naduwo fasko suduwo Kkala.
9Kale Got num walu imuse be alam aket keng kei-
dawa kal funin kuyamono, kale nadano ba. Kata
aka Yesus Kadais ami dim kail ba takeikuyamono,
kale nadano kayo kala. 10 Kale Yesus aka nu-
lum fikaleyamase, kayo nuka kaunsin so aluwalo,
fikaluwo kawak Yesus tadon kalokaba, nuka alaso
makuw dek amki bokabuw kala. 11 Weng belami
mit beta kaleyo akanum aket daw kitid modawa
modawa bom ade dakodawa dakodawain uyo

ﬁf&in kamane kibilim kanabiw ulutaw keimin
ala.

Adik adik weng kanamino kalin so ken teinbidi-
wano kalin sung uta ko.

12 Nikil fikal kiba, nuka mun dayamuwo, kilim
gebom gebom kibilim iwyak tem wok fakubidiw
iyo ken itam aket kidel dawkaya bom nadiwo kala,

ika Kamok ata walu imu kiba im kin mo nadiwe
kukuyamino, kale walu imuse kala. 13 Ika kim

dakaya bom wok fakuydabiw, kayo kiba atin win
kufaya bom nadiwade aket dawkaya bom nadiwe
nikil aket dakbu atama atama bom nadiwo kala.
14Kale nulum nikil fikal kiba, num aket kiba kinim
baluw iyo kitid weng kuw bakaya bom, wanang
kinim fatom fatomin iyo sawa im Kkitid san bom,
wanang kinim balut balutbiw iyo dakdya bom
nadiwade wanang kinim adikum iyo akol dakbu

ita bom nadiwo kala. 15 Kale kiba kinim wanang
iyo akanum ban keidawa asik yak yan kimin uyo
atin bayo, yakei, im kin mo bom nadiwo kata
kiba akanum ayo kidelulawa kidelulawa bom
nadiwe ulum kano adikum wanang kinim madik
iyo kukuw kidel kuw fakuyam bom nadiwo kala.

16 Sun kuw kalfalin bom nadiwe 17 sun kuw Got
suksukla bom nadiwe 18 adikum ufek ufek kanam
matam kilimal tadebu uyo kiba Got ken keiyo, ak

bom nadiwo kala. Kale be Got alam aket Yesus
Kadais so bidiw kiba kanamino, yakba. 19 Ade

Sinik Abem as kainba ayo ten dawkamin b4, 20 Got
amilum senin weng uyo weng fen bom utam liwin
b4, 21 ufek ufek adikum uyo taktak bom nadiwo

buta kidel buta mafak kal bom nadiwo kidel uta
kuw yakik fakuydmin 22 ade adikum kukuw mafak

uyo atin yak mewso unemin ba.

23 Kale Got aket dakbudin kukdyamin kinim ata
adikum kimi teindmin uyo abema kuyamak ade
kim adikum, sinik so dam so aket so uyo kukuw
mafak so mak keidiw taktakyamoma banim kei
sada si Yesus ami tademin atan uyo taduk kala.
24 Kale Got kilim gan ddyamase kinim aka afan
weng bakoyamuw be afan kanayamokaba. Kale
be watawo kaleyo b4, aka atin afan kanayamin
kinim kayo kala.

25 Nikil fikal kiba, kim suksukin uyo nuluso
kukdya bom nadiwo ko. 26 Kiba nikil fikal adikum
iyo wane dewyam tadin taw batbatya bom weng
fakdamin kala. 27 Kale naka kitid weng bakoyami
ko. Kamok am kitid dim sauk kon weng bula
adikum nikil fikal kiyamin kala.

28 Kamok Yesus Kadais ami min dakdyamin uyo
kibiliwso badano kala.

